MILL-HAMIS SAL-HADD

Sijon

Kien l-erbatax ta’ Nisan, lejlet Ghid
iJ-Kbir tal-Lhud,, nhar ta’ Hamis, f{’
xid-disgha ta’ bil-lejl, is-sena ta’ Ru-
ma seba’ mija u tlieta u tmenin. Is-
sema mghotti bi ¢par samrani. Ghal
kemm il-qamar mmli, ma kienx jid-
her minnu ghajr tebgha bajda fuq I-
cghmiem, dagqa tikber u ohra ticklen,
mal-giri ta’ dan, imqaddab minn rih
gqawwi fuq wi¢¢ is-sema. Gerusalem
siekta; in-nies migburin id-dar, wara
Ii kielu u xorbu, jfahhru qawwiet Jah-
we u mhabbtu lejn ulied Israel, meta
harighom minn art il-jasar.

Minn bieb il-wied, fi djul gholjiet
Sijon, hargu erba’ min-nies; ghad Ii
ma kontx tista’ taghrathom sewwa
fid-dlam. Wiehed kien miexi quddiem,
wahdu, rasu mghaddsa, kif jidher im-
nikket u ghajjien; it-tlieta l-ohra jim-
xu ma’ genb xulxin: ir-ragel tan-nofs
imdaqqas, xuxtu twila, mitluga fuq

k'tfejh bhan-Nazrin, Ta’ max-xellug
zaghzugh twil u rqajjaq, b’ghaslug
dagsiex f’idu l-leminija; l-iehor tal-le-
min, kien ukoll zaghzugh, izghar minn
ta’ l-ewwel; xaghru aktarx kbir, ftit
imqganfed, kien jistama’ jolfoq minn
hin ghall-iehor. Min kienu dawn in-
nies?

Dak ta’ quddiem, Xmun Bar-Jona,
sajjied minn Genesar. Dak tan-nofs,
Gestt n-Nazri; ta’ ma’ genbu x-xellug,
Jaghkob u ta’ mal-lemin Johanan,
ahwa, saj’eda wkoll.

Kif tbeghdu mis-swar, l-izghar fost
iz-zewgt ahwa dar lejn Gestt u qallu:
“Rabbi, ghax sa thallina? Ghax ma
tibgax maghna?’”” Dan mejjel rasu
lejn iz-zaghzugh 1i kellmu biex jisim-
ghu ahjar, u qallu bil-hlewwa: ‘La
darba gejt mis-sema, jehtiegli narga’
lejn is-sema. Meta l-iben johrog mid-
dar, ma jibgax barra ghal dejjem, im-
ma jehtieglu hin jew iehor,  jarga’
ghal dar missieru. Sieghti waslet: kif

gejt fid-dinja, hekk jehtiegli narga’
nhalli d-dinja. Imma intom qawwu
qalbkom; jagblilkom li jien immur,
biex inhejjilkom fejn toqoghdu f’dar
missieri. Ghax wara i mmur, narga’
mill-gdid nigi ghalikom u nehodkom

n-Nazri kien qieghed qawqbijiet, fuq
irkubtejh, b’wiccu fl-art, waqt 1i t-tlie-
ta l-ohra li kienu mieghu mimduda
reqdin, ftit ’il fuq minnu. Gesu, ghal
rkubtejh kif inhu, kien jitkaghwe¢, jok-
rob u jitniehed, bhal wiehed mahkum

Pjanta ta’ CGerusa'em. — Fix-xellug isfel, jidher i¢-Cenaklu. Fil-lemin, jidher ii-

Cetsemni, u fix-xellug ukoll, mis-swar ’ii
mieghi, u nibqghu flimkien ghal dej-
jem.”’

Kif qal dan, qasmu -Wied ta’ Ki-
dron, u ghabu fid-dlam, qalb is-sigar
taz-zejtun,

Getsemni

Kien ghal habta ta’ nofs il-lejl. Il-
qamar ghadu mohbi taht kisja shab
imcajpar, f'nofs is-sema. Ir-rih iven-
ven u jsaffar bejn is-sigar taz-zejtun,
fil-Gnien tal-Getsemni. Il-frajja’ jis-
sabbtu fuq xulxin u l-weraq ihaxwex.
Fuq blata watja, f’tarf il-gnien, Gest

gewwa, il-Qabar ta’ Kristu.

minn l-aqwa wgiegh. Daqqiet jarfa’
rasu, ihares lejn il-Gemgha 1-Kbira
tal-Lhud, li hi quddiemu, imidd dir-
ghajh lejha bil-hniena, u jghid b’lehen
miksur: - ‘“Abba... Abba... bieghed
minni dan il-kies!... Abba, bieghdu

minni!... Imma m’hux Kkif irrid jien,
kif trid int...”’
Hin wiehed iqum minn gharkub-

tejh, u jersaq lejn it-tlieta. Isibhom
reqdin u jgajjimhom. Johanan jin-
tebah li Gesu kellu wi¢cu miblul. Tha-
res sewwa lejh fid-dawl mitfi tal-qa-
mar; jinhasad: wi¢c¢ ir-Rabbi kien im-
xarrab bid-demm!

Gesll jarga’ jmur u jixtehet ghar-
kubtejh bhal gabel. ‘‘Nizzik hajr, ja
Alla, talli smajtni!”’ jistama jghid.
“Waslet is-siegha li ssebbah ’l Ibnek,
u Ibnek isebbah lilek fuq l-art!” Ftit
wara r-Rabbi kien miexi 'l quddiem,
bi hdaxer siecheb mieghu, u jmur jie-
qaf fid-dahla tal-gnien.

Waslet raxxa nies, kbarat Lhud u
ghassiesa Rumin, bj mnajjar, ohtra,
sjuf u hbula. Jaraw lil Gest jistamtu
u hadd ma jitharrek. Gesu jiftah fom-
mu l-ewwel: “‘Lil min intom tfittxu?’’
isagsihom b’lehen ta’ sid. “Lil Gesil
n-Nazri”’, wiegeb rajjes il-gliba. U
Gesli: ““Jien huwa!” wiegbu mill-gdid.

Jara li hadd ma tharrek, Gesi jar-
ga’ jsagsi: “‘Lil min intom tfittxu?’’
“Lil Gestt n-Nazri,” raga’ wiegbu ta’
l-ewwel.  Ghidtlek 1j jien huwa. Jekk
intom tfittxu lili, hallu lill-ohrajn imor-
ru!” Ftit wara Gestt kien marbut u
mehud fost il-ghases lejn Gerusalem.

11-Blejta

Il-ghada fil-ghodu, ghal habta tal-
ghaxra, fil-bitha tal-Blejta, fuq ir-rih
tal-Gemgha 1-Kbira tal-Lhud, fejn il-
Hakem Rumi kien ighammar mal-
ghassiesa, kien jistama’ sa minn bghid,
ghajjat, twerziq, tisfir u ghawa mill-
akbar. X’kien gara? Il-Hakem ma
jridx jibghat ghal mewt lil Gest, Ii 1-
kbarat tal-Lhud kienu gebuh biex isal-
Ibu, sa minn ghodu.

Il-Hakem kien wieqaf f'ras it-tarag
li jaghti ghal fuq il-bitha, u l-gemgha
tan-nies, bhal bahar taht il-qilla tar-
rih, tmewweg u tghajjat, b’dirghaj-
hom merfugha: “‘Sallbu!... sallbu il
dan!... ehles 1lil Bar-Abbal... sallbu
lix-xewwiex!”’

Il-Hakem uriehom li jrid jitkellem.
Kif siktu qalilhom b’lehen maqtugh:
“Huduh u sallbuh intom! jiena ma
nsibx fih htija!”

Ma kenitx kelma! In-nies bdiet tagh-
rar, tagbez u xxejjer idejha: ‘‘Ghandu
jmut, ghax ghamel ruhu Bin Alla!”’
Il-Hakem jisma’ dan, dahal gewwa
mbazza’ fejn Gest kien marbut fost
il-ghases, u sagsich biered: ‘‘Imnejn
int?”” Imma Gest ma wegbux. Raga’
I-ffakem: “Lili ma twegibx? Ma tafx
li ghandi s-setgha li nehilsek jew in-
sallbek?’” Gesu hares lejh bil-hniena
u qallu b’lehen ta’ moghdrija: ‘‘Ma
kien ikollok ebda setgha fuqi li kieku
ma ntaghtlekx mill-ohrajn. Ghal hekk
min giebni f'idejk, ghandu akbar hti-
jal”

Il-Hakem fehem kliem Gestu. Libet
u raga’ hareg barra, mismut. Sikket
lin-nies u qalilhom: ‘‘Jiena ma nistax
nibghat ghal mewt ragel li qatt ma
ghamel deni. Ara kif hadd minnkom,
b’kull ma ghedtu, ma wera li hu hati.
Jagbe] mela li nehelsu.”

Wiehed mix-Xjuh tal-Lhud lj kien
qudddiemu, qal lil Hakem: ‘‘Jekk te-
helsu, m’intix habib ta’ Qajsar. Taf
li dan irid jaghmel ta’ bir-ruhu li hu
sultan il-Lhud!”’ Dal-ghidut laqat lil
Hakem fil-laham il-haj. Imgerrex da-
hal gewwa u qabbad lill-ghassiesa jgi-
bu lil Gestt quddiem in-nies. Hu qa-
ghad bil-qeghda fejn jarah kull hadd,
hasel idejh f’zingla tal-fidda u qal lil-
Lhud: ‘““Naghmel kif tlabtu; mill-bqi-
ja ma ghandix x’'nagsam mad-demm
ta’ dar-ragel safi. Ahsbu intom!
Wegbuh: ‘““Demmu fuqna u fuq ulied-
na!”’ ;

Il-Hakem qam u mar. Il-ghassie-
sa giebu tliet slaleb. Libbsu lil Gest
hwejgu u ghabbewh is-salib. Ghab-
bew is-slaleb l-ohra liz-zewg hatja 1i
kellhom imutu dak inhar. Ir-rajjes
rikeb iz-ziemel u saq quddiem il-koll.
Il-ghassisa tqassmu sarbut kull naha,
u mxew fost il-ghajjat tal-gemgha lejn
in-naha fejn Gesu kellu jkun mislub.



- Golgota

Saru dwar it-tlieta ta wara nofs in-

ghar. I¢-cpar li- maghqud fuq ix-
xemx, hxien u swied dagshekk, 1i
ghal kemm baga’ kemm il-siegha

nhar, kont tahseb li x-xemx ghebet.
Fuq il-ghogba tal-Golgota, qrib wahda

is-sur imbaghad, raxxa ghassiesa ma¢-
Centurjun taghhom, bil-qaws u n-nix-
xieb f’idejhom, biex jekk tqum xi tix-
wixa, jistghu jirgnuha bla tahbit kbir.

Dak il-hin, Gestu kien jidher 1i wa-
sal biex imut. Rasu mitluga fuq sid-
ru, ghajnejh maghluqa, ma kienx jit-
harrek ghajr it-tahrik miehel u meqjus

Gerusalem. — Kif u fejn kienet il-Blata tal-Golgota fiz-zmien i sallbu fugha lil

Gesu.

Fix-xeilug jidhru s-swar ta’ CGerusalem, li minnhom ’il gewwa kienet il-belt.

Fil-lemin jidher il-gnien ta’ Guzeppi t’Arimatija, u f'nofs is-sigar, bil-bieb wiesa’ jid-

her il-Qabar ta’ Kristu.

fdal minnu ghadu jidher sal-lum, wara I-Qabar ta’ Kristu.
hemm ukoll, issa jghidulu I-bir ta’ Santa Liena.

il-qabar I-iehor jghiduiu I-gabar ta’ Guzeppi t’Arimatija, Ii

Il-bir, fil-lemin, ghadu
Dix-xbieha mahzuza mill-kittieb i

ghamel zmien twil Gerusalem u rtokkjata mill-Pittur Rafel Bonnici-Cali.

mir-rkieni ta’ swar Gerusalem, Gesti
kien mislub mat-tnejn l-ohra, sa minn
qabel nofs inhar. Ghajr it-tliet imsal-
Ibin fuq il-ghogba kien hemm it-tna-
xer sallab, jistennew l-amar biex jog-
tlu l-imsallbin u jagelghuhom mis-sa-
lib. Ma’ dwar il-ghogba kienu weqfin
il-ghassiesa biex ma jhallu ’l hadd
jogrob lejn l-imsallbin, waqt li rajjis-
hom miexj qajl-qajl, idur ma’ dwar-
hom biex jara hux kollox sewwa. Bejn
is-swar u l-ghogba kien hemm qatiegh
nies, aktarx Lhud u ftit barranin. Fuq

tan-nifs. Johanan, iz-zaghzugh li kien
il-Getsemni, kien jinsab hawn ukoll.
Kif ra li Gest wasal fl-ahhar resaq
lejn  rajjes il-ghassiesa u sellimlu
bil-qima. ““Xi trid?’’ saqsieh dan bil-
herra. “Hawn il-qraba ta’ dak il-mis-
lub, iridu jmorru hdejh” wiegbu Jo-
hanan, ftit imbazza’ “‘Huma tlieta I-
mislubin; liema minnhom?’’ sagsa ah-
rax ir-rajjes. ‘‘Dak tan-nofs,”” wiegbu
Johanan, jurj b’sebghu lil Gest.
Ir-rajjes jara tliet nisa jharsu fil-
qrib, jistennew it-twegiba, u jaghraf

li kienu qrabat Gestt, qal liz-zaghzugh:

““Ghidilhom jigu!”’

Johanan u t-tliet nisa warajh telghu
l-ghogba. Ir-rajjes kellem lis-sallaba
u dawn hallewhom jersqu lejn l-imsal-
Ibin. Johanan mar waqaf quddiem
l-imsallab tan-nofs u wahda min-nisa
marret mieghu. ‘‘Rabbi... Rabbi...”
beda jsieh Johanan, kif ra lj Gesti ma
tharrikx. Ir-Rabbi jisma’ min isej-
jahlu bhal stenbah. Rafa’ ftit rasu,
bexxaq ghajnejh imdemmgha. Jara
ma’ genbu ’l dik il-Mara, bhal tbissem.
Kienet Ommu. ‘‘Mara, ara ibnek!”’
Jal Gestt b’lehen kemm-kemm jista-
ma’. Imbaghad liz-zaghzugh: ‘‘Ara
Ommok!”” Raga’ ghalaq ghajnejh u
telag rasu fuq sidru.

Ftit wara Gesti miet. U ma’ nzul
ix-xemx, wara li kienu qalghuh mis-
salib, u keffnuh kif inhj d-drawwa
tal-Lhud, difnuh f'demus gdid, qrib
il-ghogba fejn kien mislub.

11-Ghorfa

Kien nhar il-Hadd fil-ghaxija. Ghax-
ra minn shab Gestt kienu migmugha
fil-ghorfa ta’ Mirjam il-Koprija, fuq
gholjiet Sijon. Kienu mbezzgha, qalb-
hom sewda u hosbiena. Marija 1-Ma-
dalena kienet qaltilhom dik il-ghodwa
li rat lil Geslt haj mill-gdid, imqajjem
minn bejn l-imwiet. Imma min sa
jemmen lin-nisa? Xi hbieb kienu ge-
bulhom xi haga x’jieklu — hobz, hut

QWIEL TA'’

u ghasel — imma hadd ma kellu I-hi-
la jduq. Il-hin diehel, u bil-qeghda
kif kienu, hadd ma ried ikun l-ewwel
li jtharrek. F’daqga wahda, dawl ab-
jad, qawwi idda fil-ghorfa. Huma
ndehxu. Hin wiehed Gesu deher f’
nofshom, ferhan, dahkani, qawwi shih
u mimlj bil-hajja.

“Is-sliem ghalikom!”’ qalilhom Ge-
su, b’idejh merfugha, donnu biex
ighannaghom.  “‘Is-sliem ghalikom!”’
Gejt inhennikom bhal ma missierj hen-
na lili!”’

Il-ghaxra, jaraw lil Gest, li kienu
jzommuh b’mejjet, twerwru. Irtassu
u nhbew 'l hawn u ’l hemm fir-rkejjen.
Gesll biex jaghmillhom il-qalb beda
jkellimhom bil-hlewwa u jghidilhom:
““Jiena huwa; la tibzghux! M’iniex
ruh! Ejjew missu jdejja. Araw kif
ghandi l-laham u l-ghadam, li l-erwieh
ma ghandhomx...!”’

Il-ghaxra, wiehed - wiehed, bdew
jersqu ma’ dwaru. Geslu qaghad bil-
geghda u saqsiehom jekk kellhomx xi
haga x’jieklu. Gebulu 1li kellhom:
hobz, hut u ghasel, u qaghdu huma
wkoll ma’ dwaru. Qassam il-hobz u
l-hut u tahomlhom, Kielu flimkien
u x’hin helsu, izzew hajr 'l Alla, u Ge-
st beda jithaddet fuq li kien ghallim-
hom gabel ma kien mislub.

ELSIE

(*) Dil-kitba miktuba I-Palestina,
f’Marzu tas-sena 1930, meta Elsie kien
ilu ghaxar snin hemmekka.

SAN PAWL

Me ta eavton ekastoi skopountes, alla kai ta eteron ekastoi. “‘Kull
bniedem m’hux ta’ dak li jagbel lilu ghandu jiehu hsieb, imma ta’ dak

li jagbel lill-ohrajn” (Filippin, II, 4).

Dil-kelma tidher ftit ghariba,

imma kieku I-Insara kollha jaghmlu hekk, ma tkun ghariba xejn,

ghax bhal ma hu jiehu hsieb l-ohrajn,

tieghu.

hekk 1l-ohrajn jiehdu hsieb



